
 

     

 
Nóta Faisnéise TC/IN 0006/2025 

 

Leasú ar an Lámhleabhar Nósanna Imeachta d’Fhostóirí –  
An tSeirbhís Sláinte Ceirde 
do Mhúinteoirí atá fostaithe  

i mBunscoileanna agus Iar-bhunscoileanna Aitheanta 
 

 
1. Réamhrá 

 
1.1 Sa Nóta Faisnéise seo, cuirtear fostóirí ar an eolas faoi leasuithe ar 

Chiorclán 0013/2024 dar teideal ‘An Lámhleabhar Nósanna Imeachta 
d’Fhostóirí – An tSeirbhís Sláinte Ceirde do Mhúinteoirí’. Tá éifeacht leis 
na leasuithe sin ón scoilbhliain 2025/2026 i leith.  

 
2. Leasuithe ar rannán 2.3.2 maidir leis an bPróiseas le haghaidh 

Measúnuithe Leighis Fostaíochta agus le haghaidh Coinní 
 
2.1 Tá leasú ar an bpróiseas le haghaidh Measúnuithe Leighis Fostaíochta á 

thabhairt isteach anois, áit a bhféadfar cásanna oiriúnacha neamhchasta 
a atreorú chuig Altra Sláinte Ceirde Sinsearach lena measúnú. 
 
Beidh sé de rogha ag an bhfostóir nó ag an bhfostaí measúnú ó Lia 
Sláinte Ceirde a iarraidh go fóill. 

 

2.2 Tá an próiseas le haghaidh Coinní Measúnaithe Athbhreithniúcháin á 
nuashonrú chun an próiseas a chuíchóiriú i gcás go measfar coinne 
athbhreithniúcháin a bheith riachtanach. Faoin socrú athbhreithnithe, 
leithdháilfidh an soláthraí Seirbhíse Sláinte Ceirde dáta agus am do 
choinne athbhreithniúcháin ar an bhfostaí anois nuair a eiseofar an 
tuairisc measúnaithe chuig an bhfostóir. Iarrfar ar an bhfostóir ansin an 
choinne athbhreithniúcháin a dheimhniú leis an bhfostaí agus teagmháil 
a dhéanamh leis an soláthraí Seirbhíse Sláinte Ceirde i gcás go mbeidh 
gá le dáta agus am na coinne athbhreithniúcháin a athrú. Glacfaidh sé 
sin áit an tsocraithe atá ann cheana, áit ar ghá don fhostóir teagmháil a 

dhéanamh leis an soláthraí Seirbhíse Sláinte Ceirde chun an choinne a 
eagrú. 

 

3. An Lámhleabhar Nósanna Imeachta d’Fhostóirí – An tSeirbhís 
Sláinte Ceirde 

3.1  Gabhann na leasuithe seo a leanas in ionad an téacs reatha i rannán 
2.3.2 den Lámhleabhar Nósanna Imeachta d’Fhostóirí. 

  
Leasaítear mar a leanas mír 2.3.2 (c), (d), (f) agus (g), ‘An prótacal le 
haghaidh atreoruithe chuig an tSeirbhís Sláinte Ceirde’ den Lámhleabhar 
Nósanna Imeachta d’Fhostóirí – An tSeirbhís Sláinte Ceirde: 

 
2.3.2 An prótacal le haghaidh atreoruithe chuig an tSeirbhís Sláinte 
Ceirde  
a) Maidir leis an bhfostóir: 

 

i. tabharfaidh sé fógra don mhúinteoir faoin gcinneadh chun é/í a atreorú 
chuig an tSeirbhís Sláinte Ceirde agus tabharfaidh sé breac-chuntas ar 
an gcúis/na cúiseanna leis an gcinneadh sin.  

ii. tabharfaidh sé fógra don mhúinteoir go mbeidh an tSeirbhís Sláinte 
Ceirde i dteagmháil leis/léi maidir leis an atreorú trí theachtaireacht 
téacs, thar an teileafón nó trí ríomhphost. 
  
iii. comhlánóidh sé foirm atreoraithe shlán ar líne tríd an tairseach 
thiomnaithe ar líne ach logáil isteach ar www.medmark.ie/teachersna/.  

 
iv. tabharfaidh sé cóip den atreorú don mhúinteoir. 
 
b) Déanfaidh an tSeirbhís Sláinte Ceirde teagmháil leis an múinteoir thar 
an teileafón chun a g(h)earán leighis, a stádas sláinte reatha agus a 
neamhláithreacht ón obair (nuair is iomchuí) a phlé. I gcás nach mbeidh 
an tSeirbhís Sláinte Ceirde in ann teagmháil a dhéanamh leis an 
múinteoir, iarrfaidh sí cúnamh ón bhfostóir.  

 
c) Tiocfaidh ceann amháin de na torthaí seo a leanas as an gcomhrá 

teileafóin leis an múinteoir:  
 

i. Suífear fad dóchúil na neamhláithreachta agus comhaontófar an dáta 
ar a bhfillfidh an múinteoir ar an obair. Tabharfar fógra don fhostóir faoin 
dáta ar a bhfillfidh an múinteoir ar an obair agus iarrfar air an múinteoir a 

atreorú arís i gcás nach bhfillfidh sé/sí ar an obair mar a comhaontaíodh 
nó 
ii. Mura féidir an dáta ar a bhfillfidh an múinteoir ar an obair a shuí, 
sceidealfaidh an tSeirbhís Sláinte Ceirde athbhreithniú thar an teileafón 
ag am comhaontaithe nó 
iii. Más cuí, tairgfear don mhúinteoir coinne le Lia Sláinte Ceirde nó le 
hAltra Sláinte Ceirde Sinsearach i gceann amháin de na hionaid 
réigiúnacha.  

 
d) I gcás go dtairgfear don mhúinteoir coinne le Lia Sláinte Ceirde nó le 
hAltra Sláinte Ceirde Sinsearach, tabharfaidh an tSeirbhís Sláinte Ceirde 
don fhostóir dáta agus am don choinne. I gcás nach mbeidh sé sin 
oiriúnach, déanfaidh an fostóir teagmháil leis an tSeirbhís Sláinte Ceirde 
chun coinne nua a shocrú agus rachaidh sé ar ais chuig an múinteoir. 

 

e) Tabharfar fógra don fhostóir faoin toradh ar an measúnú agus 
gheobhaidh sé tuairisc ‘Feidhmiúlachta chun Oibre’ ón tSeirbhís Sláinte 
Ceirde ina dhiaidh sin. Is é a bheidh sa Tuairisc sin ná mionsonraí 
ábhartha faoin bhfeidhmiúlacht leighis chun oibre, an t-amscála dóchúil 
ina bhfillfear ar an obair agus aon socruithe freastail/srianta a bheidh ag 
teastáil. Ba cheart don fhostóir cóip den Tuairisc a thabhairt don 
mhúinteoir.  

 

f) Beidh sé de rogha ag an bhfostóir nó ag an bhfostaí measúnú ó Lia 
Sláinte Ceirde a iarraidh go fóill, agus féadfaidh sé/sí athbhreithniú ar 
thoradh an mheasúnaithe ón Altra Sláinte Ceirde Sinsearach nó ó Lia 
Sláinte Ceirde a iarraidh. 

 

g) I gcás go measfar an múinteoir a bheith neamhfheidhmiúil chun oibre 
tráth an mheasúnaithe ón Lia Sláinte Ceirde nó ón Altra Sláinte Ceirde 
Sinsearach, leithdháilfidh an tSeirbhís Sláinte Ceirde coinne 
athbhreithniúcháin. Iarrfar ar an bhfostóir an choinne athbhreithniúcháin 
a dheimhniú leis an bhfostaí agus teagmháil a dhéanamh leis an 
tSeirbhís Sláinte Ceirde i gcás go mbeidh gá le dáta agus am na coinne 
athbhreithniúcháin a athrú.  

 
 

4.       An Nóta Faisnéise a Scaipeadh 
 

4.1 Cinntigh go scaipfear an Nóta Faisnéise seo ar gach comhalta den 
Bhord Bainistíochta/de Bhoird Oideachais agus Oiliúna agus go 
dtarraingeofar aird na Múinteoirí uile atá fostaithe agat ar a bhfuil ann, 
lena n-áirítear iad sin atá as láthair le cead. 

4.2 Is féidir an Nóta Faisnéise seo a rochtain ar shuíomh Gréasáin na 
Roinne ag www.gov.ie. 

  
  

James Walsh       
Príomhoifigeach       
An Rannán Téarmaí agus Coinníollacha - Múinteoirí agus Cúntóirí 
Riachtanas Speisialta    
 
14 Lúnasa 2025               

